ՀԻՄՆԱՎՈՐՈՒՄ
«ԱՆՇԱՐԺ ԳՈՒՅՔԸ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
Հայաստանի Հանրապետության սեփականություն հանդիսացող գույքի նպատակային, արդյունավետ օգտագործման ապահովումն է:
  2. Առկա իրավիճակը և խնդիրները.
Համաձայն ՀՀ կառավարության 24.09.20թ. թիվ 1585-Ա որոշմամբ, Կոտայքի մարզ, համայնք Աբովյան գյուղ Առինջ, Վ.Տերյան թաղամաս, 1-ին փողոց, N 13 հասցեով անշարժ գույքը (N 25072023-07-0176 վկայական) (այսուհետ` Գույք) ամրացված է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին, որ 2024 թվականի դեկտեմբերի 16-ին «Սուրբ Գրիգոր Լուսավորիչ բժշկական կենտրոն» ՓԲԸ-ին հանձնվել է անհատույց օգտագործման: Ներկայումս կարիք է առաջացել գույքը հետ վերցնել և ամրացնել Առողջապահության նախարարությանը: Ընդ որում կարիքը պայմանավորված է Առողջապահության նախարարության ենթակա կազմակերպությունների («Դատաբժշկական գիտագործնական կենտրոն», «Քրեակատարողական բժշկության կենտրոն ՊՈԱԿ-ներ,  «Հանրապետական շտապ օգնության ծառայություն» ՓԲԸ) տեղակայման հետ` համապատասխան տարածքների բացակայությամբ: Մասնավորապես. Ք.Երևան, Մ.Հերացի 5/1 հասցեում տեղակայված «Դատաբժշկական գիտագործնական կենտրոն» ՊՈԱԿ-ին պատկանող մասնաշենքը հնարավորություն չի տալիս լիարժեք ապահովել վարչական և գիտագործնական ստորաբաժանումների տեղակայելը, որն ուղղակիորեն ազդում է վերջիններիս աշխատանքային պայմանների, հետևաբար նաև գործունեության արդյունավետության վրա: «Քրեակատարողական բժշկության կենտրոն ՊՈԱԿ-ը ներկայումս տեղակայված է Կոմիտասի 54/Բ հասցեում, սակայն վերջինիս չունի համապատասխան տարածք դեղերի և բժշկական նշանակության ապրանքների պահեստավորման համար, դրանք պահպանվում է «Դեղերի և բժշկական պարագաների ապահովման ազգային կենտրոն» ՊՈԱԿ-ում, որը դժվարեցնում է ՊՈԱԿ-ի բնականոն աշխատանքը: ՀՀ կառավարության 2021-2026թթ ծրագրով նախատեսվում է ներդնել շտապ օգնության կենտրոնացված ծառայություն, որը իրականացվելու է «Հանրապետական շտապ օգնության ծառայություն» ՓԲԸ-ի միջոցով: Ներկայումս «Հանրապետական շտապ օգնության ծառայություն» ՓԲԸ-ի գտնվում է ք.Գյումրում, մինչ դեռ ծրագիրը իրականացումը ապահովելու նպատակով անհրաժեշտ է վերջինիս տեղակայում նաև ք.Երևանում և մոտակա վարչական շրջանում: Այսպիսով նշված կազմակերպությունների տեղակայման, անհրաժեշտ տարածքների հատկացման խնդիրները հրատապ լուծման կարիք ունեն: Նախագծով նախատեսվում է Գույքը հանձնել Առողջապահության նախարարությանը` հետագայում ըստ անհրաժեշտության համապատասխան իրավական ակտերով վերոնշյալ կազմակերպություններին հատկացնելու նպատակով: 
3. Առաջարկվող լուծումները
Նախագծով նախատեսվում է Հայաստանի Հանրապետության սեփականություն հանդիսացող գույքի նպատակային, արդյունավետ օգտագործման ապահովում:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Սույն նախագիծը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի (այսուհետ՝ Ծրագիր) պահանջներից։ Ծրագրի 6.7 կետով հաստատվել է «Պետական գույքի արդյունավետ կառավարում» բաժինը, որի համաձայն սահմանվել են գույքի արդյունավետ կառավարման, արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ առողջապահության նախարարության կողմից:
6. Տեղեկանք պետական բյուջեի ծախսերի կամ եկամուտների ավելացման կամ նվազեցման մասին
Նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։
